
Francilia federacio de Esperanto

SINPREZENTOJ DE LA KANDIDATOJ 2023 AL LA KOMITATO

Raymonde Coquisart
Mi lernis Esperanton en 1972 kaj multe agadis kadre de la franca movado organizante multajn grupvojaĝojn al
Universalaj Kongresoj kaj estante plurfoje membro de komitato kaj estraro. Mi skribis artikolojn en kejkaj
gazetoj kaj bultenoj. Tre ege interesas min la fako Ĝemelaj Urboj kaj mi intencas plibonigi tiun fakon.

Pierre Gauthier

Mi lernis  esperanton  en  1998.  Post  longa periodo kiel  simpla  membro de  Espéranto-France,  mi  aliĝis  al
Esperanto-Francilio por prepari  la KER-ekzamenojn en 2017-2018. Komitatano ekde 2019, vic-kasisto kaj
reprezentanto de nia asocio ĉe Espéranto-France ekde unu jaro, mi aparte deziras konigi la kulturan heredaĵon
de la Esperanto-movado. Mi instruas Esperanton je la unua nivelo ekde oktobro 2022 kaj zorgas pri la mesaĝoj
de nia asocio en la sociaj retoj Tvitero kaj Mastodono.

Marc Giraud

(Mark Ĵiro) :  mi eklernis Esperanton en 2018 kaj  de tiam nia lingvo fariĝis pasio. Mi estis  elektita en la
komitato en 2019 kaj ekprezidis nian francilian federacion en Junio 2020. Mi agadas precipe kadre de ĝemelaj
urboj kaj kunlaboras kun Romo organizante retajn babilrondojn kaj legoklubojn. Mi ŝatus daŭrigi kaj evoluigi
tiun ĝemelurban agadon, tial mi denove kandidatiĝas al komitato kaj poste al prezidanteco.

Didier Janot
Mi esperantistiĝis  en 2004 kaj  de pluraj  jaroj  aktivas por Esperanto.  Interalie  mi zorgas  pri  nia  retpaĝaro
https://esperanto.paris kaj pretas daŭrigi.

Alex Kadar

Francie mi estas aktiva en la regiona asocio Esperanto-Francilio, la Landa Asocio Espéranto-France kaj en la
movado Eŭropo Demokratio Esperanto. Ekde pluraj jaroj mi organizas la Esperanto-budon en la Homara Festo
(Fête de l'Humanité).  En 2022 mi partoprenis ĉiujn Kafejojn Esperanto,  krom kiam mi estis en la UK en
Montrealo :) Internacie mi estas Ĝenerala Sekretario de UEA ekde 2018.

Aurélien Lestage

Esperantisto  ekde 2016,  mi  estas  membro  de  tiu  komitato  ekde  2018.  Mi deziras  daŭrigi  la  laboron  jam
komencitan por agi pri Esperanto en Francilio, interalie la semajnan ludsesion kaj ankaŭ fari ĉion kion mi
povas por la movado. Ekster Esperantujo mi estas 29-jaraĝa biologisto.

François Lo Jacomo

68-jara,  esperantisto  ekde  1971,  emerita  matematik-instruisto,  nun  estrarano  de  pluraj  organizoj  (UEA,
Akademio,  Greziljono,  EDE-France…),  gvidas  kurson  en  la  Ĉerizejo  kaj  kunorganizas  kelkajn  aranĝojn
(prelegoj, foiro de matematikaj ludoj, ĝemelaj urboj…).

Didier Loison

Mi fariĝos 50-jara en marto, kaj estas ŝtatoficisto pri buĝeto. Delonga esperantisto, mi iam estis kasisto de
JEFO kaj de IJK 2001, vicprezidanto kaj prezidanto de EF. Mi ofte akceptas gastojn per Pasporta Servo, inter
kiuj prelegantojn en la sidejo. Mi estas kasisto de la francilia federacio ekde 2015. Nun mi bezonas tempon por
zorgi pri la prelegturneoj por Espéranto-France. Mi proponas resti vickasisto por helpi novan kasiston.

Kevin Morel-Fourrier

29 jaraĝa, esperantisto ekde decembro 2010. Ĉe Espéranto-France kaj ties sekcioj mi jam estis de Francilio
estrarano kaj vickasisto en 2012, vicprezidanto kaj reprezentanto ĉe JEFO en 2014, de JEFO vicprezidanto
respondeca pri organizado de FESTO en 2016, prezidanto kaj reprezentanto ĉe Espéranto-France en 2017. Mi
prezentis kaj instruis Esperanton diversokaze, deĵoris ĉe budoj kaj semajnfine ĉe Ĉerizejo. Mi subskribigis la
petskribon Esperanto  au Bac,  interalie  obtenis  subskribon de deputita  kandidato,  kaj  gluis  afiŝojn pri  tio.
Ankaŭ helpis de tempo al tempo en la Ĉerizejo, dum renovigo de la klaseja plafono en 2012 kaj purigante
meblojn.

Laure Patas d’Illiers

Esperantisto ekde 2012. Emerito. Kunorganizas la kulturajn vesperojn. Verkas en Esperanto. Konsiliano de la
politika movado Eŭropo Demokratio Esperanto. Delonge komitatano de la francilia federacio, ĝia sekretario
ekde 2020.

Marianne Pierquin

Bibliotekisto, mi eklernis Esperanton antaŭ 10 jaroj interalie dank'al nia Federacio. Nun, Esperanto fariĝis mia
ĉiutaga lingvo. Pasintece mi jam aktivis kiel komitatano kaj prezidanto. Ekde septembro mi gvidas kurson por
progresantoj kaj pretas daŭrigi la laboron por nia asocio kaj ĝiaj membroj.

Guillaume Vera Navas

Mi esperantistiĝis en 2018, kaj estas komitatano de la francilia asocio de 3 jaroj. Mi volas daŭrigi organizi la
monatan Esperanto-kafejon, monatan malkovrigan kurson de Eo kaj respondeci pri aliaj taŭgaj projektoj laŭ
ebleco.


